
Аңдатпа. Мақалада цифрлық гуманитаристика (Digital Humanities) негізінде 
ежелгі дәуір әдебиетін оқытудың жаңа парадигмасы қарастырылады. Қазіргі 
цифрландыру жағдайында гуманитарлық білім беру мазмұнын жаңарту, 
әдеби мұраны оқытудың дәстүрлі әдістерін инновациялық технологиялармен 
ұштастыру — өзекті ғылыми-педагогикалық мәселелердің бірі. Осыған байланысты 
зерттеуде цифрлық гуманитаристиканың ғылыми-әдіснамалық мүмкіндіктері 
ежелгі дәуір әдебиетін оқыту үдерісімен сабақтастықта талданады. 
Зерттеу барысында корпустық талдау платформалары (Voyant Tools, AntConc), 
цифрлық архивтер, ашық дерекқорлар, геоақпараттық жүйелер (GIS), желілік 
талдау (Network Analysis), сондай-ақ виртуалдық және толықтырылған шындық 
(VR/AR) технологияларының дидактикалық мүмкіндіктері қарастырылды. Бұл 
құралдар студенттердің әдеби мәтінді тарихи, тілдік, мәдени және философиялық 
контексте кешенді талдау жасауына, зерттеушілік және интерпретациялық 
дағдыларын дамытуына мүмкіндік береді. 
Мақалада қазақстандық жоғары білім беру жүйесіне бейімделген ежелгі дәуір 
әдебиетін оқытудың авторлық цифрлық дидактикалық моделі ұсынылады. 
Ұсынылған модель дәстүрлі әдеби талдау әдістерін цифрлық гуманитаристика 
құралдарымен ықпалдастырып, студенттердің зерттеушілік, сыни ойлау, цифрлық 
және пәнаралық құзыреттерін қалыптастыруға бағытталған. Зерттеу нәтижелері 
филология, педагогика және түркітану бағытындағы жоғары оқу орындарының 
оқу үдерісінде пайдалануға болатын ғылыми-әдістемелік негіз болып табылады. 
Түйін сөздер: ежелгі дәуір әдебиеті, цифрлық гуманитаристика, оқыту 
парадигмасы, дидактикалық модель, корпустық талдау, визуализация, пәнаралық 
интеграция. 

Кіріспе. Ежелгі дәуір әдебиеті – түркі халықтарының тарихи жады мен рухани 
мәдениетін бейнелейтін аса құнды жазба мұра. Оның құрамына «Орхон-Енисей» жазба 
ескерткіштері, «Қорқыт ата кітабы», «Оғызнама», Қарахан дәуірінің әдеби мұралары 
(«Құтадғу білік», «Диуани лұғат ат-түрік», «Ақиқат сыйы»), сондай-ақ сопылық әдебиет 
үлгілері («Диуани хикмет», «Бақырғани кітабы») енеді. Бұл шығармалар түркі өркениетінің 
тарихи, тілдік, философиялық және мәдени дамуын танытатын маңызды дереккөздер 
ретінде жоғары білім беру жүйесінде ерекше орын алады. 

Соған қарамастан, жоғары оқу орындарында ежелгі дәуір әдебиетін оқыту 
тәжірибесінде бірқатар әдістемелік мәселелер сақталуда. Оқыту үдерісінде көбіне 
дәстүрлі мәтінтанулық тәсілдер басым қолданылып, студенттердің әдеби мәтінді тарихи, 
мәдени, тілдік және дүниетанымдық контексте кешенді талдауына жеткілікті мүмкіндік 
берілмейді. Соның нәтижесінде білім алушылардың зерттеушілік және интерпретациялық 
құзыреттері толық деңгейде қалыптаспай, оқу әрекеті негізінен репродуктивтік сипатта 
жүзеге асады. 

Қазақстан Республикасының Президенті Қасым-Жомарт Тоқаев білім мен ғылымды 
цифрландыруды елдің бәсекеге қабілеттілігін арттырудың негізгі басымдықтарының 
бірі ретінде атап көрсетіп, цифрлық технологияларды білім беру үдерісіне кеңінен 
енгізудің маңыздылығына назар аударды [1]. Соңғы жылдары гуманитарлық ғылымдарды 
цифрландыру үдерісі қарқынды дамып келеді. Қазақстанда бұл бағыт «Цифрлық 
Қазақстан» мемлекеттік бағдарламасы шеңберінде қолдау тауып, білім беру жүйесіне 
цифрлық технологияларды кеңінен енгізуге мүмкіндік жасады. 

Әлемдік білім беру кеңістігіндегі цифрлық трансформация нәтижесінде цифрлық 
гуманитаристика гуманитарлық ғылымдардың дәстүрлі зерттеу әдістерін заманауи 
цифрлық технологиялармен кіріктіретін жаңа пәнаралық ғылыми бағыт ретінде 
қалыптасты. Бұл бағыт бастауын Роберто Буза мен IBM компаниясының бірлескен 
жобасынан алады. Қазіргі кезде мәтіндік корпустарды талдау, цифрлық архивтерді 
пайдалану, геоақпараттық жүйелер, желілік талдау, виртуалды модельдеу және жасанды 
интеллект құралдарын гуманитарлық зерттеулер мен білім беру үдерісіне енгізумен 
сипатталады (Schreibman, Siemens & Unsworth, 2016) [2]. Оксфорд, Гарвард және Лейпциг 
университеттерінде ортағасырлық мәтіндерді цифрлық технологиялар негізінде оқыту 
мен зерттеудің тиімді тәжірибесі қалыптасқан [3]. 

Мәтінді қабылдау тарихи оқиғалардың баяндалуы ретінде ғана емес, белгілі бір 
кеңістікте өрбитін мәдени-тарихи деректер жиынтығы ретінде қарастырылса ұтымды 
болады. Шығармалардағы жер-су атауларын, көші-қон бағыттарын, сауда жолдарын 
және мәдени орталықтарды цифрлық карталар арқылы модельдеу студенттердің тарихи 
мәтінді тұтас және ауқымды, жүйелі қабылдауына жағдай жасайды. Мысалы, Voyant Tools 
платформасы арқылы «Құтадғу білік» пен «Диуани хикмет» мәтіндерінің лексикалық 
құрылымын талдауға, геоақпараттық жүйелердің көмегімен «Диуани лұғат ат-түрікте» 
сипатталған түркі тайпаларының қоныстану аумағын цифрлық картада модельдеуге, 
желілік талдау әдістері арқылы әдеби кейіпкерлер мен негізгі идеялар арасындағы 
байланыстарды визуализациялауға болады. Эксперимент кезеңінде шетелдік әріптестер 
тәжірибесі тиімді болды [4, 5]. Виртуалды және толықтырылған шындық технологиялары 
Орхон алқабын, Баласағұн, Отырар және Ясы қалаларының тарихи-мәдени кеңістігін 
модельдеу арқылы студенттердің әдеби мұраны тарихи контексте қабылдауына мол 
мүмкіндік берді. 

Зерттеу барысында елімізде ежелгі дәуір әдебиетін зерттеудің орнықты ғылыми 
дәстүрі қалыптасқаны, ал шетелдік ғылымда цифрлық гуманитаристиканы тарихи және 
ортағасырлық мәтіндерді оқытуда қолданудың мол тәжірибесі жинақталғаны анықталды. 
Алайда осы екі ғылыми бағыттың тоғысында, яғни ежелгі дәуір әдебиетін цифрлық 
гуманитаристика негізінде оқытудың теориялық және әдістемелік мәселелері жеткілікті 
деңгейде зерттелмей кенже қалып тұрғаны да шындық. Бұл бізің зерттеуіміздің ғылыми 
өзектілігін, жаңалығын және практикалық маңызын айқындайды. 

Осыған байланысты зерттеудің мақсаты – цифрлық гуманитаристика негізінде ежелгі 
дәуір әдебиетін оқытудың теориялық-әдіснамалық негіздерін айқындау және жоғары 
білім беру жүйесіне арналған авторлық цифрлық дидактикалық модель ұсыну. 

Зерттеу мақсатына сәйкес төмендегідей міндеттер қойылды: 
 цифрлық гуманитаристика ұғымының ғылыми-теориялық негіздерін және оның 

ежелгі дәуір әдебиетін оқытудағы мүмкіндіктерін айқындау; 
 шетелдік жоғары оқу орындарында ортағасырлық мәтіндерді цифрлық 

технологиялар арқылы оқыту тәжірибесін салыстырмалы талдау; 
 Қазақстандағы ежелгі дәуір әдебиетін оқытудың қазіргі жай-күйін бағалау; 
 цифрлық гуманитаристикаға негізделген авторлық дидактикалық модельді әзірлеп, 

оның тәжірибелік тиімділігін анықтау. 
Зерттеудің ғылыми жаңалығы Қазақстанның жоғары білім беру жүйесінде ежелгі 

дәуір әдебиетін цифрлық гуманитаристика негізінде оқытудың авторлық дидактикалық 
моделінің алғаш рет ұсынылуымен және оның теориялық қағидалары мен тәжірибелік 
тиімділігінің негізделуімен сипатталады. Сонымен қатар цифрлық гуманитаристика 
құралдарын интеграциялық оқыту қағидаларымен ұштастырудың ғылыми-әдістемелік 
мүмкіндіктері жүйеленді. 

Әдістеме және зерттеу әдістері. Зерттеуде жүйелік талдау, салыстырмалы-
педагогикалық, мәтінтанымдық, түркітанулық және тәжірибелік-эксперименттік зерттеу 
әдістері қолданылды. 

Зерттеудің пәнаралық сипаты отандық түркітану еңбектері мен цифрлық 
гуманитаристика саласындағы шетелдік зерттеулерге кешенді талдау жүргізуді талап етеді. 
Осыған байланысты келесі бөлімде ежелгі дәуір әдебиетін зерттеуге арналған отандық 
ғылыми еңбектер және цифрлық гуманитаристика негізінде тарихи-әдеби мұраны оқыту 
мәселелеріне арналған халықаралық зерттеулер жүйелі түрде қарастырылады. 

Цифрлық гуманитаристика негізінде ежелгі дәуір әдебиетін оқыту мәселесі екі 
ғылыми бағыттың тоғысында қалыптасады. Біріншісі – ежелгі дәуір әдебиетін зерттеу мен 
оны оқытудың теориясы және әдістемесі болса, екіншісі – цифрлық гуманитаристика мен 
білім берудегі инновациялық технологияларға арналған зерттеулер. Осы екі бағыттағы 
ғылыми еңбектерді кешенді талдау зерттеудің теориялық және әдіснамалық негіздерін 
айқындауға мүмкіндік береді. 

Талқылау мен бақылау. Қазақстандық ғылымда ежелгі түркі жазба мұраларын 
зерттеудің орнықты ғылыми мектебі қалыптасқаны туралы жоғарыда айтып өттік. 
Орхон-Енисей жазба ескерткіштері мен ортағасырлық түркі әдеби мұраларын зерттеуде 
Н.Сауранбаев, Ғ.Айдаров, Ә.Құрышжанов, М.Томанов, С.Аманжолов, Р.Сыздықова 
еңбектері ерекше орын алады. Сонымен қатар МӘуезов, С.Мұқанов, Ә.Марғұлан, 
Ә.Қоңыратбаев, Х.Сүйіншәлиев, М.Жолдасбеков, М.Мағауин, Н.Келімбетов, А.Қыраубаева 
еңбектері қазақ әдебиетінің бастау кезеңдерін тарихи-әдеби тұрғыдан жүйелеуге негіз 
болды. 

М.О.Әуезов атындағы Әдебиет және өнер институты ұсынуымен «Ғылыми қазына» 
мақсатты бағдарламасы аясында жарық көрген  классикалық зерттеулер жинағының 
6-томында Б.Кенжебаев, М.Жолдасбеков, А.Қыраубаева т.б. ғалымдардың еңбектері 
берілген. ХХ ғасырдың 60-70 жылдарында жазылған ғылыми зерттеулерде ежелгі әдеби 
мұралардың генезисі, даму кезеңдері, сюжеттік-типологиялық және т.б. ерекшеліктері 
жан-жақты қарастырылғаны көрсетілген [6]. 

Ежелгі дәуір әдебиетін ұлттық әдеби үдерістің құрамдас бөлігі ретінде ғылыми негізде 
қарастырған зерттеушілердің бірі – Б.Кенжебаев. Ғалым «Y-XY ғасырлар арасындағы 
бұрынғы ру-ұлыс дәуіріндегі әдебиеттің, қазақ ру-тайпалары мен түркі ру-тайпаларымен 
бірге жасаған ортақ әдебиеті» екенін айта келіп, көне түркі әдеби мұраларын қазақ 
әдебиетінің тарихи дамуымен сабақтастықта зерттеп-зерделеу қажеттілігіне тоқталады [7]. 
Ежелгі әдебиетті зерттеудің ғылыми бағытын қалыптастырды. Осы ғылыми мектептің 
заңды жалғасы ретінде А.Қыраубаеваның еңбектері ерекше мәнге ие. Ғалымның «Қисса 

жанрының өзіндік ерекшеліктері», «Махаббатнама», «Ғасырлар мұрасы», «Түркі 
әдебиеті», «Шығыстық қисса-дастандар» еңбектерінде ежелгі әдеби мұралардың жанрлық, 
көркемдік және дүниетанымдық ерекшеліктері жан-жақты сараланып, оларды тарихи, 
мәдени және рухани контексте оқытудың ғылыми-әдістемелік негіздері айқындалған 
[8]. Әсіресе ғалым ұсынған интеграциялық оқыту қағидалары әдеби мәтінді жеке тілдік 
немесе әдеби құбылыс ретінде емес, тұтас өркениеттік феномен ретінде қарастырудың 
тиімділігін дәлелдейді. Ғалым зерттеулері жүргізілген кезеңде, 80-90 жылдарда, шетелдік 
ғылымда көне әдеби мұраларды компьютерлік оқыту бағдарламалары мен гипермәтіндік 
технологиялар арқылы меңгертудің алғашқы (бүгінгі күнде цифрлық гуманитаристика 
бағытының дамуына негіз болған) тәжірибелері қалыптаса бастаған. Бұл жаңашылдықтар 
ғалым назарынан тыс қалмады, өзі ашқан мектеп тәжірибесінде қолданылды. Осыған 
байланысты А.Қыраубаеваның педагогикалық-әдістемелік тұжырымдары зерттеуіміздің 
әдіснамалық негіздерінің бірі ретінде таңдалды. 

Цифрлық гуманитаристика саласының қалыптасуы мен даму тарихы С.Hockey 
еңбектерінде жан-жақты жүйеленген. Автор Роберто Буза бастаған алғашқы компьютерлік 
мәтіндік зерттеулерден бастап қазіргі интернет технологиялары мен цифрлық мәтіндік 
корпустарға дейінгі даму эволюциясын төрт тарихи кезеңге бөледі. 

Кесте 1 – Цифрлық гуманитаристиканың қалыптасу кезеңдері 

 

Кезең Уақыты 
Beginnings (Бастау) 1949 – 1970 жж. 
Consolidation (Шоғырлану) 1970 – 1980 жж. 
New Developments (Жаңа даму кезеңі) 1980 – 1990 жж. 
The Era of the Internet (Интернет дәуірі) 1990 жж. – қазіргі кезең 

Цифрлық гуманитаристиканың теориялық және әдіснамалық негіздері Schreibman, 
Siemens және Unsworth редакциялаған еңбектерде жан-жақты қарастырылған. Авторлар 
цифрлық технологиялардың гуманитарлық ғылымдардың зерттеу әдістерін кеңейтіп, 
мәтіндерді корпустық талдау, цифрлық архивтерді пайдалану, визуализациялау және 
пәнаралық зерттеулерді жүзеге асырудағы мүмкіндіктерін негіздейді. Осы ғылыми 
тұжырымдар зерттеу барысында ежелгі дәуір әдебиетін цифрлық гуманитаристика 
негізінде оқытудың әдіснамалық қағидаларын айқындауда басшылыққа алынды. 

Білім беру үдерісінде цифрлық технологияларды пайдаланудың тиімділігіне арналған 
еңбектердің ішінде иммерсивті технологиялар мәселесі ерекше назар аудартады. Radianti, 
Majchrzak, Fromm және Wohlgenannt (2020) жүргізген жүйелі әдеби шолуда жоғары білім 
беруде виртуалды шындық технологияларын қолдануға арналған эмпирикалық зерттеулер 
жинақталып, олардың оқу мотивациясын арттыруға, кеңістіктік ойлауды дамытуға және 
күрделі тарихи-мәдени нысандарды көрнекі қабылдауға ықпал ететіні дәлелденген. Бұл 
тұжырымдар виртуалды және толықтырылған шындық технологияларын ежелгі дәуір 
әдебиетін оқытуда тарихи-мәдени кеңістікті модельдеу құралы ретінде пайдаланудың 
ғылыми негізін айқындайды. 

Жаһандану жағдайында түркі халықтарына ортақ әдеби мұралардың тарихи 
бастауларын ғылыми тұрғыдан зерделеу ерекше маңызға ие. Осыған байланысты ежелгі 
дәуір әдебиетінің дәуірленуі, тарихи қалыптасу кезеңдері мен мәдени сабақтастығына 
қатысты ғалымдардың тұжырымдары да зерттеуіміздің теориялық негіздерін толықтырып, 
әдебиетті оқыту мәселесінің бағдарын айқындайды [9, 10]. Еліміздегі әдебиетті оқыту 
әдістемелері әдеби мұраны тарихи-мәдени, тілдік және тәрбиелік тұрғыдан меңгерту 
мәселелерін ғылыми тұрғыдан негіздегенімен [11, 12] цифрлық гуманитаристика 
құралдарын әдебиетті оқыту әдістемесімен кіріктіру мәселесі әлі де жеткілікті деңгейде 

қарастырылу қажеттілігі басым екені дау тудырмайды. Демек, отандық ғылыми-
әдістемелік тәжірибені қазіргі цифрлық білім беру талаптарымен ұштастыру өзектілігі 
– күн тәртібіндегі мәселе және педагогтің ізденісіндегі ірі бағыт екені анық [13]. 

Жүргізілген әдебиеттерге шолу елімізде ежелгі дәуір әдебиетін зерттеудің орнықты 
ғылыми дәстүрі қалыптасқанын, ал халықаралық тәжірибеде цифрлық гуманитаристика 
құралдарын тарихи-әдеби мұраны зерттеу мен оқытуда қолданудың едәуір дамығанын 
көрсетті. Сонымен бірге осы екі ғылыми бағыттың тоғысында, яғни ежелгі дәуір әдебиетін 
цифрлық гуманитаристика негізінде оқытудың теориясы мен әдістемесіне арналған 
кешенді педагогикалық зерттеулердің жеткіліксіздігі анықталды. Бұл ғылыми олқылық 
ұсынылып отырған зерттеудің өзектілігін айқындап қана қоймай, жоғары білім беру 
жүйесіне арналған авторлық цифрлық-дидактикалық модель әзірлеудің қажеттілігін 
негіздейді. 

Нәтижелер. Зерттеудің әдіснамалық негізі герменевтикалық, жүйелік және 
интеграциялық тәсілдердің өзара сабақтастығына негізделді. Герменевтикалық тәсіл 
ежелгі дәуір әдебиеті мәтіндерін тарихи-мәдени контексте түсіндіруге бағытталса, 
жүйелік тәсіл цифрлық гуманитаристика құралдары, оқыту мазмұны, 
дидактикалықпринциптержәнекүтілетіннәтижелерарасындағыөзарабайланысты тұтас 
педагогикалық жүйе ретінде қарастыруға мүмкіндік берді. Сонымен қатар зерттеу 
барысында А.Қыраубаева негіздеген түркі әдебиетін интеграциялай оқыту қағидалары 
зерделеніп [14] цифрлық гуманитаристика мүмкіндіктерімен ұштастырылды. 

Зерттеумақсатынасәйкестеориялық, эмпирикалықжәнетәжірибелік-эксперименттік 
әдістер кешені қолданылды. Теориялық зерттеу әдістеріне жүйелік талдау, салыстырмалы-
педагогикалық талдау, мәтінтанымдық талдау және пәнаралық синтез енгізілді. Жүйелік 
талдау арқылы ежелгі дәуір әдебиетін цифрлық гуманитаристика негізінде оқытудың 
құрылымы мен компоненттері айқындалды [15]. Салыстырмалы-педагогикалық талдау 
барысында дәстүрлі оқыту тәсілі мен цифрлық гуманитаристикаға негізделген оқыту 
парадигмасы салыстырылып, сондай-ақ Ұлыбритания, АҚШ және Германия жоғары 
оқу орындарындағы ортағасырлық мәтіндерді оқытудың тәжірибесі зерделенді. 
Мәтінтанымдық талдау әдісі «Құтадғу білік», «Диуани лұғат ат-түрік» мәтіндерінің 
мазмұндық, тілдік және көркемдік ерекшеліктерін анықтау мақсатында отандық 
әдістемелік еңбектер негізінде қолданылды [16]. Мәтіндерді цифрлық гуманитаристика 
құралдары арқылы аннотациялау, салыстыру, визуализациялау және цифрлық ортада 
интерпретациялау S.Ramsay еңбегіндегі дәстүрлі филологиялық талдау мен цифрлық 
ізденіс әдістерін өзара ұштастыру пікірлеріне сүйене отырып қолданылды [17]. Пәнаралық 
синтез нәтижесінде әдебиеттану, тіл білімі, тарих, дінтану, педагогика және цифрлық 
гуманитаристика салаларындағы ғылыми тұжырымдар өзара ықпалдастырылды. 
Мысалы, Яссауидің «Диуани хикметін» немесе Баласағұнидің «Құтадғу білігін» оқыған 
студент мәтін жазылған кезеңдегі тарихи-мәдени кеңістікке виртуалды түрде «енгенде» 
ғана сол ғасырлардағы Баласағұн қаласының базарлары мен медреселерін, Түркістандағы 
сопылық мәжілістердің рухани атмосферасын сезінетіні және мәтінді жай оқудан гөрі 
өзгеше, терең әрі қызықты оқу тәжірибесі қалыптасатынына көз жеткізгені туралыы 
пікірлерімен бөлісті. 



 

№ 3/2026 320 ВЕСТНИК Евразийского гуманитарного института 
BULLETIN of the Eurasian Humanities Institute 

 

 

Кесте 2 – Цифрлық гуманитаристика құралдарының дидактикалық мүмкіндіктері 
жүйесі 

 

Құралдар тобы / 
бағыты 

Нақты мысалдар 
(құралдар) 

Дидактикалық мүмкіндіктері 
(Білім берудегі рөлі) 

Корпустық талдау Voyant Tools БAntConc Кілт ұғымдар жиілігі 

Цифрлық мұрағат пен 
кітапханалар 

JSTOR, Omeka, DSpace, 
Europeana, Google 
Books 

Алғашқы дереккөздермен 
тікелей жұмыс жасау 
(қолжазбалар, жәдігерлер) 

Желілік талдау Network, Analysis Кейіпкерлер байланысы 

Геоақпараттық жүйе GIS Тарихи оқиғалар мен әдеби 
шығармаларды кеңістікте 
бейнелеу. 
Цифрлық карта 
Түркі географиясы 

Иммерсивті VR/AR Баласағұн. Түркістан. Тарихи кеңістік 

Деректерді 
визуализациялау 

Tableau, Gephi, 
Palladio, RawGraphs 

Күрделі тарихи және әлеуметтік 
байланыстарды (желілерді) 
көру 

Эмпирикалық зерттеу барысында бақылау, сауалнама, сұхбат және оқу өнімдерін 
талдау әдістері пайдаланылды. Бақылау әдісі студенттердің цифрлық платформалармен 
жұмыс істеу барысындағы танымдық белсенділігін, зерттеушілік әрекетін және мәтінді 
интерпретациялау деңгейін анықтауға мүмкіндік берді. Сауалнама мен сұхбат арқылы 
білім алушылардың цифрлық құралдарды қолдануға қатысты пікірлері, олардың оқу 
мотивациясына және мәтінді меңгеру сапасына ықпалы анықталды. Сонымен қатар 
студенттердің цифрлық эсселері, зерттеу жобалары, презентациялары және визуализация 
жұмыстары белгіленген критерийлер негізінде бағаланды. 

Зерттеудің тәжірибелік бөлігі анықтаушы және қалыптастырушы эксперимент 
кезеңдерінен тұрды. Анықтаушы кезеңде студенттердің ежелгі дәуір әдебиеті бойынша 
бастапқы білім деңгейі мен цифрлық құзыреттері бағаланды. Қалыптастырушы кезеңде 
А.Қыраубаеваның интеграциялық оқыту қағидаларына негізделген моделі цифрлық 
гуманитаристика мүмкіндіктеріне бейімдей жетілдіріліп, оқу үдерісіне енгізілді. 
Эксперимент соңында бақылау және эксперименттік топтардың нәтижелері салыстырмалы 
түрде талданып, статистикалық өңдеуден өткізілді. 

Зерттеуде цифрлық гуманитаристикаға тән арнайы зерттеу әдістері де қолданылды. 
Атап айтқанда, Voyant Tools және AntConc платформалары арқылы корпустық талдау 
жүргізіліп, мәтіндердегі кілт ұғымдардың жиілігі мен семантикалық байланыстары 
анықталды. Желілік талдау (Network Analysis) әдеби кейіпкерлер мен негізгі идеялар 
арасындағы байланыстарды визуализациялауға мүмкіндік берсе, геоақпараттық жүйелер 
(GIS) «Диуани лұғат ат-түрікте» сипатталған түркі тайпаларының орналасу аумағын 
цифрлық картада көрсетуге пайдаланылды. Бұл әдістер дәстүрлі филологиялық талдауды 
толықтырып, ежелгі дәуір әдебиетін оқытудың пәнаралық және зерттеушілік сипатын 
күшейтуге мүмкіндік берді. 

Зерттеудің тәжірибелік-эксперименттік жұмысы 2025–2026 оқу жылында Абай 
атындағы Қазақ ұлттық педагогикалық университеті, филология факультетінде «6В01701 
– қазақ тілі мен әдебиеті» мамандығы бойынша «Ежелгі және хандық дәуір әдебиеті және 
оны оқыту» пәні бойынша білім алушы студенттер арасында жүргізілді. Зерттеуге жалпы 
саны 84 студент қатысты. Олар оқу үлгерімі мен дайындық деңгейінің салыстырмалы 
біркелкілігі ескеріле отырып, төрт академиялық топқа бөлінді. Оның ішінде бір топ 

бақылау тобы, үш топ эксперименттік топ ретінде белгіленді. Қазақ тілі мен әдебиеті 
мамандығында оқитын әр топта 19, 21, 22 студент болды. 

Бақылау топтарында ежелгі дәуір әдебиеті қолданыстағы дәстүрлі оқыту әдістемесі 
бойынша оқытылса, эксперименттік топтарда зерттеу аясында әзірленген цифрлық 
гуманитаристикаға негізделген авторлық дидактикалық модель енгізілді. Оқыту барысында 
корпустық талдау платформалары (Voyant Tools, AntConc), цифрлық мұрағаттар, 
геоақпараттық жүйелер (GIS), желілік талдау және иммерсивті технологиялар (VR/AR) 
оқу тапсырмаларымен ықпалдастырылып қолданылды. 

Эксперимент екі кезеңде ұйымдастырылды. Бірінші кезеңде (анықтаушы эксперимент) 
студенттердің ежелгі дәуір әдебиеті бойынша бастапқы білім деңгейі, зерттеушілік 
дағдылары және цифрлық құзыреттері анықталды. Екінші кезеңде (қалыптастырушы 
эксперимент) авторлық цифрлық дидактикалық модель апробациядан өткізіліп, оның 
тиімділігі бағаланды. Эксперимент соңында бақылау және эксперименттік топтардың оқу 
нәтижелері алдын ала белгіленген бағалау критерийлері бойынша салыстырылып, сандық 
және сапалық талдау негізінде қорытындыланды. 

Қорытынды. Зерттеу барысында ежелгі дәуір әдебиетін цифрлық гуманитаристика 
негізінде оқытуға арналған авторлық дидактикалық модельдің тиімділігі теориялық 
талдау және тәжірибелік-эксперименттік жұмыс нәтижелері арқылы бағаланды. 
Алынған деректер ұсынылған модельдің әдеби білім мазмұнын интеграциялау, цифрлық 
технологияларды оқу үдерісіне енгізу және студенттердің зерттеушілік құзыреттерін 
дамытудағы мүмкіндіктерін айқындады. 

Эксперимент нәтижелері цифрлық гуманитаристика құралдарын жүйелі қолдану 
студенттердің мәтінді интерпретациялау, тарихи деректерді салыстыру, пәнаралық 
байланыстарды анықтау және ғылыми тұжырым жасау дағдыларының қалыптасуына 
оң әсер еткенін көрсетті. Әсіресе әдеби мәтіндердің философиялық мазмұнын, тарихи-
мәдени контексін және өркениеттік ерекшеліктерін түсіндіру деңгейі бақылау кезеңімен 
салыстырғанда едәуір жоғары болды. 

Бақылау және эксперименттік топтардың оқу жетістіктерін салыстыру эксперименттік 
топ студенттерінің танымдық әрекетінің жоғары деңгейге көтерілгенін көрсетті. Бақылау 
тобында білім негізінен мәтін мазмұнын меңгеру және қайта жаңғырту деңгейінде 
қалыптасса, эксперименттік топ студенттері әдеби мұраны тарихи, тілдік, мәдени және 
философиялық контексте талдап, салыстырмалы интерпретация жасау және ғылыми 
қорытынды шығару қабілеттерін көрсетті. Бұл нәтижелер студенттердің танымдық әрекеті 
Блум таксономиясының «талдау», «бағалау» және «жасау» деңгейлеріне дейін көтерілгенін, 
ал бақылау тобы негізінен «білу» мен «түсіну» деңгейінде қалғанын дәлелдейді. 

Цифрлық гуманитаристика құралдарын қолдану нақты оқу нәтижелерінен де 
көрінді. Корпустық талдау барысында студенттер «Құтадғу білік» дастанындағы негізгі 
ұғымдардың («білік», «құт», «әділет») мәтін құрылымындағы қызметін өздігінен анықтап, 
шығарманың идеялық жүйесіне дербес қорытынды жасай алды. Геоақпараттық жүйелерді 
(GIS) пайдалану Махмұд Қашқаридің «Диуани лұғат ат-түрік» еңбегін XI ғасырдағы түркі 
әлемінің тарихи-географиялық кеңістігімен байланысты қабылдауға мүмкіндік берді. 
Ал желілік талдау арқылы студенттер поэма кейіпкерлері арасындағы философиялық 
байланыстарды өз бетімен модельдеп, шығарманың аллегориялық құрылымын терең 
түсінгені байқалды. 

Сауалнама нәтижелері де ұсынылған әдістеменің тиімділігін растады. Эксперименттік 
топ студенттерінің 84%-ы цифрлық гуманитаристикаға негізделген оқыту тәсілі дәстүрлі 
әдіске қарағанда тиімді екенін көрсетсе, 79%-ы бұл тәсілдің ежелгі дәуір әдебиетін зерттеуге 
деген қызығушылығын арттырғанын атап өтті. 

Интегративті тәсіл негізі 

2-кезең: Цифрлық зерттеу 

Сурет 1 – Эксперименттік топ студенттерінің ұсынылған әдістеме бойынша 
сауалнама қорытындысы 

 

Зерттеу барысында дәстүрлі әдебиет оқыту тәсілінің белгілі бір әдістемелік шектеулері 
де анықталды. Әдеби шығарманы жеке мәтін ретінде қарастыру оның тарихи, мәдени 
және өркениеттік мазмұнын толық ашуға мүмкіндік бермейді. Мысалы, эксперимент 
кезеңіндегі «Құтадғу білік» пен «Диуани хикметті» тарихи-мәдени кеңістікпен, түркі 
дүниетанымымен және тілдік даму үдерісімен сабақтастықта қарастыру студенттердің 
шығармаларды анағұрлым терең меңгеруіне ықпал етті. Сонымен бірге цифрлық 
платформаларды қолдануда олардың техникалық мүмкіндіктеріне шамадан тыс көңіл 
бөлу мәтіннің мазмұндық талдауын әлсіретуі мүмкін екені байқалды. Сондықтан цифрлық 
технологиялар оқу мақсатына толық бағындырылып, нақты дидактикалық міндеттерді 
шешуге бағытталуы тиіс. 

Зерттеу нәтижесінде А.Қыраубаеваның интеграциялық оқыту қағидалары негізінде 
төрт кезеңді авторлық цифрлық дидактикалық модель (танысу және контекстілеу – 
цифрлық зерттеу – визуализация және интерпретация – иммерсия және синтез) 
әзірленіп, оның тиімділігі тәжірибелік тұрғыдан дәлелденді [18]. Бұл А.Қыраубаева 
ежелгі әдебиетті оқытуда қолданған интегративті тәсілімен үйлесіп, зерттеу барысында 
ұсынылған дидактикалық модельдің төртінші – иммерсия және синтез – кезеңінің ғылыми 
негізін құрады [19]. Зерттеу нәтижелері ғалымның мектепке арналған «Ежелгі әдебиет» 
оқулығына негізделген оқыту моделін [20] жоғары оқу орны студенттеріне цифрлық оқыту 
жағдайына бейімдеп, ғылыми-әдістемелік тұрғыдан жетілдірудің мүмкін екенін көрсетті. 

Сурет 2 – Интегративті тәсіл негізі 

1-кезең: Танысу және контекстілеу 
Мәтінмен алғашқы танысу · Тарихи-мәдени контекст · Цифрлық мұрағаттар 

Корпустық талдау · Voyant Tools · AntConc · Дербес зерттеу 

4-кезең: Иммерсия және синтез 
VR/AR · Тарихи кеңістік · Мультимодальды жоба 

 

3-кезең: Визуализация және интерпретация 
Желілік талдау · GIS карта · Хронологиялық диаграмма 
↓ 

 

Сонымен қатар модельді енгізудің үш деңгейлі жүйесі (базалық, аралық және 
жетілдірілген) ұсынылып, оның материалдық-техникалық мүмкіндігі әртүрлі жоғары оқу 
орындарында қолдануға болатындығы көрсетілді. 

Жалпы алғанда, зерттеу нәтижелері цифрлық гуманитаристика технологияларын 
интеграциялық оқыту қағидаларымен ұштастыру ежелгі дәуір әдебиетін оқытудың 
мазмұны мен әдістемесін жаңғыртып қана қоймай, студенттердің зерттеушілік, цифрлық, 
функционалдық және пәнаралық құзыреттерін кешенді дамытуға мүмкіндік беретінін 
дәлелдеді. 

Кесте 3 – Зерттеу міндеттерін жүзеге асыру нәтижелері мен маңызы 

 

Зерттеу міндеттері Алынған нәтижелер Ғылыми-практикалық 
маңызы 

Цифрлық гуманитаристика 
ұғымының ғылыми-
теориялық негіздерін және 
оның ежелгі дәуір әдебиетін 
оқытудағы мүмкіндіктерін 
айқындау 

Цифрлық гуманитаристиканың 
теориялық негіздері жүйеленіп, 
оның ежелгі дәуір әдебиетін 
тарихи, тілдік, мәдени және 
пәнаралық тұрғыдан оқытудағы 
педагогикалық әлеуеті анықталды. 

Әдебиетті оқытудың 
жаңа әдіснамалық негізі 
қалыптастырылды. 

Шетелдік  жоғары 
оқу орындарындағы 
ортағасырлық мәтіндерді 
цифрлық технологиялар 
арқылы оқыту тәжірибесін 
салыстырмалы талдау 

Халықаралық  тәжірибеде 
цифрлық мәтіндік корпустар, 
GIS-карталар, визуализация, 
интерактивті платформалар және 
жасанды интеллект құралдарының 
тиімді қолданылатыны анықталды. 

Шетелдік тәжірибені 
ұлттық білім беру 
жүйесіне бейімдеудің 
бағыттары ұсынылды. 

Қазақстандағы ежелгі дәуір 
әдебиетін оқытудың қазіргі 
жай-күйін бағалау 

Дәстүрлі оқытуда мәтіннің тарихи-
мәдени және философиялық 
мазмұнын кешенді меңгертудің 
жеткіліксіздігі  анықталды, 
цифрлық гуманитаристика 
элементтерінің   жүйелі 
қолданылмайтыны дәлелденді. 

Оқыту жүйесін 
жаңғыртудың қажеттілігі 
негізделді. 

Қорытынды. Зерттеу нәтижесінде төмендегідей ұсыныстар жүйеленді. 
Біріншіден, жоғары оқу орындарында ежелгі дәуір әдебиетін оқыту үдерісіне цифрлық 
гуманитаристика әдістерін жүйелі енгізу ұсынылады. Әсіресе тарихи-әдеби мәтіндерді 
меңгертуде цифрлық мәтіндік корпустарды, интерактивті карталарды, уақыт сызықтарын, 
визуализация құралдарын және жасанды интеллект негізіндегі тапсырмаларды кешенді 
қолдану білім алушылардың тарихи-мәдени танымын, мәтінді кешенді талдау және 
зерттеушілік дағдыларын дамытуға мүмкіндік береді. 

Екіншіден, «Ежелгі дәуір әдебиеті», «Түркі халықтарының әдебиеті», «Әдебиет 
тарихы» пәндерінің оқу бағдарламалары мен оқу-әдістемелік кешендерін цифрлық 
гуманитаристика қағидалары негізінде жетілдіру, сондай-ақ оқытушылардың цифрлық 
педагогика мен жасанды интеллект құралдарын тиімді қолдануға бағытталған әдістемелік 
даярлығын күшейту ұсынылады. Бұл ұлттық әдеби мұраны қазіргі жоғары білім беру 
талаптарына сәйкес оқытудың сапасын арттыруға ықпал етеді. 

Үшіншіден, болашақ зерттеулерде ұсынылған цифрлық дидактикалық модельді ежелгі 
түркі әдебиетінің әртүрлі кезеңдері мен әдеби ескерткіштерін оқытуда апробациялау, 
ұлттық әдеби мұралардың цифрлық дерекқорлары мен мәтіндік корпустарын дамыту, 
сондай-ақ жасанды интеллект технологияларын әдеби білім беру үдерісіне кіріктіру 
бағытында жалғастыру орынды деп санаймыз. 

Жүргізілген зерттеу ежелгі дәуір әдебиетін цифрлық гуманитаристика негізінде 
оқытудың ғылыми-әдістемелік негіздерін айқындап, ұсынылған цифрлық дидактикалық 
модельдің тиімділігін теориялық және тәжірибелік тұрғыдан негіздеді. Зерттеу 
нәтижелері цифрлық гуманитаристика әдістері мен құралдарын әдеби білім беру 
үдерісіне кіріктірудің білім алушылардың тарихи-мәдени танымын, мәтінді кешенді 
талдау, пәнаралық байланыстарды анықтау және зерттеушілік құзыреттерін дамытуға оң 
ықпал ететінін көрсетті. 

Зерттеудің ғылыми жаңалығы – ежелгі дәуір әдебиетін оқытудың дәстүрлі әдістерін 
цифрлық гуманитаристика қағидаларымен, цифрлық білім беру технологияларымен 
және жасанды интеллект мүмкіндіктерімен ұштастыратын тұтас әдістемелік модельдің 
ұсынылуында. Ұсынылған модель әдеби мұраны тарихи, тілдік, мәдени және 
дүниетанымдық контексте кешенді меңгертуге мүмкіндік беріп, білім алушылардың 
цифрлық және функционалдық сауаттылығын қатар дамытуға бағытталған. 

Зерттеудің теориялық маңызы – цифрлық гуманитаристика мен әдебиетті оқыту 
әдістемесінің өзара байланысын ғылыми тұрғыдан толықтыруында болса, практикалық 
маңызы – әзірленген цифрлық дидактикалық модельді жоғары оқу орындарындағы 
«Ежелгі дәуір әдебиеті», «Түркі халықтарының әдебиеті» және «Әдебиет тарихы» пәндерін 
оқыту үдерісінде қолдану мүмкіндігімен айқындалады. Зерттеу нәтижелері ұлттық әдеби 
мұраны цифрлық білім беру жағдайында оқытудың әдіснамалық негіздерін жетілдіруге 
және осы бағыттағы кейінгі ғылыми ізденістерді дамытуға негіз бола алады. 

НОВАЯ ПАРАДИГМА ОБУЧЕНИЯ ЛИТЕРАТУРЕ ДРЕВНЕЙ ЭПОХИ В КОНТЕКСТЕ 
ЦИФРОВОЙ ГУМАНИТАРИСТИКИ 

Аннотация. В статье рассматривается новая парадигма обучения литературе древней 
эпохи на основе цифровой гуманитаристики (Digital Humanities). В современных условиях 
цифровизации обновление содержания гуманитарного образования, сочетание традиционных 
методов обучения литературному наследию с инновационными технологиями является 
одной из актуальных научно-педагогических проблем. В связи с этим в исследовании научно-
методологические возможности цифровой гуманитаристики анализируются в тесной 
взаимосвязи с процессом обучения литературе древней эпохи. 

В ходе исследования были рассмотрены дидактические возможности платформ 
корпусного анализа (Voyant Tools, AntConc), цифровых архивов, открытых баз данных, 
геоинформационных систем (ГИС), сетевого анализа (Network Analysis), а также технологий 
виртуальной и дополненной реальности (VR/AR). Эти инструменты позволяют студентам 
проводить комплексный анализ литературного текста в историческом, языковом, культурном 
и философском контекстах, развивать исследовательские и интерпретационные навыки. 

В статье представлена авторская цифровая дидактическая модель обучения литературе 
древней эпохи, адаптированная к казахстанской системе высшего образования. Предложенная 
модель интегрирует традиционные методы литературного анализа с инструментами цифровой 
гуманитаристики и направлена на формирование у студентов исследовательских, цифровых и 
междисциплинарных компетенций, а также критического мышления. Результаты исследования 
служат научно-методической основой, которую можно использовать в образовательной 
практике высших учебных заведений по направлениям филологии, педагогики и тюркологии. 

Ключевые слова: литература древней эпохи, цифровая гуманитаристика, парадигма 
обучения, дидактическая модель, корпусный анализ, визуализация, междисциплинарная 
интеграция. 

A NEW PARADIGM OF TEACHING ANCIENT LITERATURE WITHIN THE 
FRAMEWORK OF DIGITAL HUMANITIES 

Annotation. The article examines a new paradigm of teaching ancient literature based on digital 
humanities. In the current context of digitalization, updating the content of humanitarian education 
and combining traditional methods of teachingliterary heritage with innovative technologies has 
become one of the most pressing scientific and pedagogical issues. In this regard, the study analyzes 
the scientific and methodological potential ofdigital humanities in close connection with the process 
of teaching ancient literature. 

In the course of the research, the didactic potential of corpus analysis platforms (Voyant Tools, 
AntConc), digital archives, open databases, geographic information systems (GIS), network analysis, 
as well as virtual and augmented reality (VR/AR) technologies were examined. These tools enable 
students to conduct a comprehensive analysis of literary texts within historical, linguistic, cultural, 
and philosophical contexts, thereby developing their research and interpretative skills. 

The article proposes an author’s digital didactic model for teaching ancient literature, adapted 
to the Kazakhstani higher education system. The presented model integrates traditional methods of 
literary analysis with digital humanities tools and aims to develop students’ research capacity, critical 
thinking, digital literacy, and interdisciplinary competence. The research results provide a scientific 
and methodological foundation that can be effectively utilized in the educational practices of higher 
education institutions in the fields of philology, pedagogy, and Turkology. 

Keywords: literature of the ancient era, digital humanities, teaching paradigm, didactic model, 
corpus analysis, visualization, interdisciplinary integration. 

 

References 
 

1. Toqaev Q.K. Jasandy intelekt däuırındegı Qazaqstan: özektı mäseleler jäne ony tübegeilı 
sifrlyq özgerıster arqyly şeşu: Qazaqstan halqyna Joldauy // Egemen Qazaqstan. – 2025. – 9 qyrküiek. 
– № 173. – B. 1-3. 

2. Hockey S. The History of Humanities Computing // A Companion to Digital Humanities / 
Eds. S. Schreibman, R. Siemens, J. Unsworth. – Oxford: Blackwell Publishing, 2004. – P. 3-19. DOI: 
10.1002/9780470999875.ch1. 

3. Berti M., Almas B., Crane G.R. The Leipzig Open Fragmentary Texts Series (LOFTS) // 
DHQ: Digital Humanities Quarterly. – 2016. – Vol. 10, No. 2. DOI: 10.5555/dhq.2016.10.2.000245. 

4. Dunn, S. Linking Text and Maps: Annotation as a Critical Tool for Teaching in the Spatial 
Humanities / S. Dunn, V. Vitale // Literary Geographies. – 2021. – Vol. 7, No. 2. – P. 292-310. URL: 
https://www.literarygeographies.net/index.php/LitGeogs/article/view/253 (qaraldy: 09.07.2026). 

5. Simon R., Barker E., Isaksen L., de Soto Cañamares P. Linking Early Geospatial 
Documents, One Place at a Time: Annotation of Geographic Documents with Recogito // e-
Perimetron. – 2015. – Vol. 10, No. 2. – P. 49-59. 

6. Klasikalyq zertteuler: Köp tomdyq. T.6. Köne türkı ädebietı turaly zertteuler. – Almaty: 
Ädebiet Älemı, 2012.  – 408 b. 

7. Kenjebaev B. Türık qağanatynan bügınge deiın. – Almaty: Ana tılı, 2004. – 344 b. 
8. Qyraubaeva A. Önegelı ömır. – Almaty: Qazaq universitetı, 2017. – 380 b. 
9. Ysqaqūly D. Ädebiet tarihyn zertteudıñ özektı mäselelerı // Jūldyz. – 2012. – № 11. – B. 214-

236. 
10. Omarūly B. Qazaq, qyrğyz, türıkmen ädebietterı tarihyn däuırleu mäselelerı.  – Almaty: 

Arna-b, 2020. – 102 b.  
11. Jūmaqaeva B.D. Qazaq ädebietın oqytu ädıstemesı: Oqulyq. – Almaty: Qyzdar universitetı, 

2015. – 242 b. 
12. Rüstemova J. A.Qazaq ädebietın oqytu ädıstemesı: oqu qūraly. –  Qarağandy: Aqnūr, 2019 

- 162 b. 

https://www.literarygeographies.net/index.php/LitGeogs/article/view/253


№ 3/2026 Еуразия гуманитарлық институтының ХАБАРШЫСЫ 327 

 

 

13. Buzaubakova K.D., Bedelbaeva A.E. Sifrly bılım beru ortasyndağy pedagogtıñ qyzmetı: 
Oqulyq. – Taraz: Beisenbekova A.J., 2023. – 128 b. 

14. A.Qyraubaeva. Ūlttyq mektep: täjıribe. Tolyqtyrylğan 2-basylym. – Almaty: Otbasy, 2026. – 
400 b. 

15. Bitem E., Şarp R. Pedagogikany sifrlyq däuırde qaita zerdeleu. HHI ğasyrdağy oqytu 
dizainy. – Almaty: Ūlttyq audarma bürosy, 2019.  – 328 b. 

16. Esembekov T.O. Körkem mätın teoriasy.: Oqu qūraly. – Almaty: Qazaq universitetı, 2015. – 
186 b. 

17. Ramsay, S. Re: Search and Close Reading / S. Ramsay // Debates in the Digital Humanities / 
Eds. M. K. Gold, L. F. Klein. – Minneapolis: University of Minnesota Press, 2016. – P. 118–138. URL: 
https://dhdebates.gc.cuny.edu/read/untitled/section/1bb926b5-130e-42e6-8f1b-03401917883e  
(qaraldy: 09.07.2026).  

18. Qyraubaeva A.    Ejelgı ädebiet. 5 tomdyq şyğarmalar jinağy. 2-tom.  Almaty: Öner, 2008. – 
216 b.  

19. Qasymbek A., Duisebaeva R.M. Qazaq tılı men ädebietı pänderın oqytu ızdenısı: 
Ädıstemelık qūral. – Almaty: Şyğarmaşylyqqa baulu ortalyğy,  2020. –  40 b.  

20. Qyraubaeva A. Pändı oqytudağy zamanaui ızdenıster: tehnologia jäne jañaşyldyq: oqu 
qūraly / A.Qyraubaeva, A.A. Qasymbek, N.Q.Mätbek. – Almaty: Qazaq universitetı, 2020.  – 350 b. 

 

Авторлар туралы мәлімет: 

Асқарова Гауһар Сарыбайқызы – филология ғылымының кандидаты, Абай атындағы 
Қазақ ұлттық педагогикалық университетінің қауымдастырылған профессоры, Алматы, 
Қазақстан. 

Аскарова Гаухар Сарыбаевна – кандидат филологических наук, ассоциированный 
профессор Казахского национального педагогического университета имени Абая, Алматы, 
Казахстан. 

Askarova Gaukhar Sarybayevna – Сandidate of Philological Sciences, Associate Professor of 
Abai Kazakh National Pedagogical University, Almaty, Kazakhstan. 

Кәрібекова Ақторғын Жамаубайқызы – филология ғылымдарының кандидаты, Абай 
атындағы Қазақ ұлттық педагогикалық университеті, Алматы, Қазақстан. 

Карибекова Акторгын Жамаубаевна – кандидат филологических наук, Казахский 
национальный педагогический университет имени Абая, Алматы, Казахстан. 

Karibekova Aktorgyn Zhamaubayevna – Candidate of philological sciences, Kazakh National 
Pedagogical University named after Abay, Almaty, Kazakhstan. 

Аитова Жанар Жумабековна – филология ғылымдарының кандидаты, Alikhan Bokeikhan 
University аға оқытушысы, Семей, Қазақстан. 

Аитова Жанар Жумабековна – кандидат филологических наук, старший преподаватель 
Alikhan Bokeikhan University, Семей, Казахстан. 

Aitova Zhanar Zhumabekovna – Candidate of Philological Sciences, senior lecturer of 
Alikhan Bokeikhan University, Semey, Kazakhstan. 

 
 
 
 
 
 
 
 
 
 
 
 
 
   

https://dhdebates.gc.cuny.edu/read/untitled/section/1bb926b5-130e-42e6-8f1b-03401917883e

